
LES Een

Hoofstuk 1 

Die volgende, in die Bylae:

Woordstudies
Kruisverwysings

KRAG

Krag om te wees wat God wil hê jy moet wees!
	 Krag om te doen wat God wil hê jy moet doen!
		       Dit is vir jou om te glo!

Terwyl ons hierdie induktiewe Precept-kursus oor die boek Handelinge 
voorberei, blyk dit “dié uur” te wees – die tyd om by die apostels te leer 
wat dit beteken om getuies, navolgers van Christus, te wees te midde van 
’n “krom en verdraaide geslag.”

As jy bewus is van wat tussen die nasies aan die gebeur is, kan jy die 
toenemende konflik tussen die duisternis en die lig aanvoel. En as jy die 
volle raad van God ken, behoort jy intens bewus te wees van die feit dat die 
dag van die Here naby is. Indien daar ooit ’n behoefte aan die verstaan en 
uitvoer van die wil van God was, is dit nou!

Mag jy deur hierdie studie self ontdek wat dit beteken om ’n getroue getuie 
selfs tot aan die uiterste van die aarde te wees. En mag jy Hom hoor sê: 
“Mooi so!”

Die geheim van die korrekte hantering van God se Woord is waarneming, waarneming 
en nogmaals waarneming – om aan sy lippe te hang en elke God-geïnspireerde woord 
te absorbeer. Aan die einde van sy evangelie skryf Lukas: “Toe open Hy hulle [die elf 
apostels en dié wat saam met hulle was] verstand om die Skrifte te verstaan” (Lukas 
24:45). Laat dit ook jou gebed wees wanneer jy met hierdie studie begin.

Hierdie 
Les  

Sluit In   

V
op

Precept Ministries SA
Posbus 539
Howard Place, 7450, Suid-Afrika

1.	 Vir die boek om te ontvou, gaan ons dit hoofstuk vir hoofstuk bestudeer, 
aangesien Handelinge ’n historiese verslag is. Dit is ons gebed dat, as jy dit só 
doen,  jy jou in die verhaal sal begin inleef en dat jy gretig en honger sal wees 
om te weet wat in die lewens van hulle oor wie die storie handel, gebeur –  en 
dat jy sal begeer dat dít wat in hulle begin is, in jou voortgesit sal word!

2.	 In die Bylae tot hierdie werkboek sal jy Waarnemingswerkblaaie van die eerste 
twaalf hoofstukke van Handelinge vind. Dit is presies wat hulle is  –  werkblaaie vir 
die waarneming en merk van die teks, om jou te help om te ontdek presies wat 
God, hoofstuk vir hoofstuk, in Handelinge sê, dit wil sê, inligting wat Hy wil hê 
jy moet ken en verstaan sodat jy daarvolgens kan leef.

3.	 Lees deur Handelinge 1 en merk die woorde/verwysings wat hieronder 
volg. Gebruik vir elkeen ’n kenmerkende kleur, kombinasie van kleure en/
of ’n gekleurde simbool. Met hierdie doel voor oë sal dit nuttig wees om ’n 
sleutelwoord-bladwyser te maak. Lys die volgende woorde en merk hulle soos 
jy beoog om hulle dwarsdeur Handelinge te merk. Jy kan dit op die blanko kant 
van die kaartjie op die omslag van jou werkboek maak. Op die ander sy van die 
kaartjie verskyn daar voorstelle vir die merk van ’n paar woorde wat dikwels 
in die Bybel gebruik word. Ons het woorde uit daardie lys hieronder met ’n 
sterretjie aangedui.

a.	 Jesus*

b.	 die Heilige Gees*

c.	 Petrus, die apostels (Merk hulle op dieselfde manier.)

d.	 gedoop

e.	 geografiese plekke,* soos Jerusalem of die bokamer. Identifiseer hierdie plekke 
op die Kaart van Israel en die Kaart van Jerusalem in die Bylae.

f.	 verwysings na “wanneer”, soos toe, wanneer, nadat, terwyl, daarop, in dié dae, op 
dié dag.

4.	 Benewens die naam van die menslike skrywer van Handelinge, wat nie in 
Handelinge 1 aan ons bekend gemaak word nie, en Theófilus, aan wie hy skryf, 
het jy ook die hoofkarakters wat in Handelinge1 genoem word, gemerk. Wat is 
die doel van hierdie merke, behalwe dat jy nou ’n pragtige, veelkleurige bladsy 
het? Jy wil weet wat God jou oor hierdie karakters leer. Gebruik die tabel aan die 
einde van die les om die belangrikste dinge wat die teks jou oor die karakters wat 
jy gemerk het leer, te lys. 

Dit sal tyd neem, maar onthou om elke woord van God in te neem. Jesus sê in 
Matthéüs 4:4 dat dit die brood is waarvan ons leef. Ons belowe dat jy geestelike 
dividende sal verdien as jy dít wat jy leer, ter harte neem.

Handelinge Deel 1 
     Les 1, Hoofstuk 1

5.	 Skryf die tema, die hoofgebeurtenis(se) in hoofstuk 1, op die Handelinge 
Oorsigwerkblad in die Bylae. Hierdie tabel is ’n wonderlike manier om die 
hoofmomente van die boek op te som. Ons sal die tabel gaandeweg voltooi, 
namate ons deur Handelinge vorder.

Is jy nie verstom oor alles wat jy self ontdek het slegs deur die teks waar te neem nie? Koester 
dié waarhede . . . dink daaroor na . . . praat met die Vader daaroor. Dank Hom vir sy Woord, 
want hierdie Woord, geliefde, is die waarheid. Waarheid wat jou heilig; jou afsonder, jou meer 
en meer aan Jesus gelykvormig maak en jou van die Bose bewaar ( Johannes 17:14-18). En ons 
het skaars begin! 

1.	 Ons gaan voort deur op Handelinge 1:1-5 te fokus. Op hierdie stadium identifiseer 
die outeur homself nie by name nie, maar lyk dit asof Theóphilus weet wie hy is.

a.	 Waardeur word geïmpliseer dat hy aan Theóphilus bekend is?

b.	 Die Skrif is die beste interpreteerder van die Skrif en aangesien alles God se 
Woord is, sal die Skrif ook nooit die Skrif weerspreek nie. Theóphilus word 
op slegs een ander plek in die Nuwe Testament genoem. Slaan Lukas 1:1-4 
na en skryf hieronder wat jy uit die teks omtrent hom leer en wat die verband 
tussen Lukas en Handelinge is.

c.	 Wat leer jy dus oor die skrywe van Handelinge – slegs uit die lees van die 
eerste hoofstuk? Wat is die outeur in hierdie stadium oënskynlik besig om te 
doen?

2.	 Dit is deur tradisie vasgelê dat Lukas nie alleen die outeur is van die evangelie wat 
sy naam dra nie, maar ook van Handelinge. Dié sienswyse is maklik verstaanbaar 
as ’n mens die inleidings van Lukas en Handelinge met mekaar vergelyk, soos ons 
in nommer 1 gedoen het.

Handelinge Deel 1 
     Les 1, Hoofstuk 1

Lukas word slegs in die volgende verse van die Nuwe Testament genoem; almal 
geskryf deur die apostel Paulus. Slaan hulle na en skryf neer wat jy uit elke 
verwysing omtrent Lukas leer.

a.	 Kolossense 4:14

b.	 2 Timótheüs 4:11

c.	 Filémon vers 24

3.	 Laat ons nou hersien wat jy geleer het toe jy die lys oor Jesus uit Handelinge 1:1-5 
gemaak het. Beantwoord die volgende vrae. Alhoewel sommige vrae oorbodig 
mag voorkom, wil ons seker maak dat jy niks miskyk nie.

a.	 Wat het ná Jesus se lyde – sy kruisiging – gebeur?

b.	 Noem Jesus se instruksies aan die apostels.

c.	 Wat moes gebeur en wanneer?

V
op

VOORSKRIF

OORSKRIF

Handelinge Deel 1 
     Les 1, Hoofstuk 1

4.	 Oor watter belofte van die Vader het Jesus gepraat? Ons sal met Lukas begin en 
dan voortgaan na die evangelie van Johannes om Jesus se lering oor die Heilige 
Gees op te volg. Slaan die volgende Skrifgedeeltes na en skryf neer wat jy uit 
elkeen leer. Moenie ’n enkele detail miskyk nie!

a.	 Lukas 24:44-53

b.	 Lukas 3:15-17

c.	 Johannes 7:37-39

d.	 Johannes 14:1-3, 16-17, 26

Handelinge Deel 1 
     Les 1, Hoofstuk 1

e.	 Johannes 15:26-27

f.	 Johannes 16:7-14

5.	 Som nou op wat jy uit hierdie Skrifgedeeltes omtrent die Heilige Gees geleer het. 
Jy kan dit puntsgewys doen. Skryf die teksverwysings by elke punt wat jy noem.

Handelinge Deel 1 
     Les 1, Hoofstuk 1

6.	 Indien jy toegang tot Griekse woordstudie-hulpmiddels het, slaan die Griekse 
woord wat as gedoop vertaal word (vers 5), na en stel vas wat jy omtrent hierdie 
werkwoord, insluitende die tyd en vorm daarvan, leer. Terloops, die Griekse 
voorsetsel wat as met vertaal word, kan met in of deur vervang word. Raadpleeg 
die hoofstuk “How to Use Word Study Tools” in  How to Study Your Bible vir hulp 
met woordstudies. Vir inligting oor die tyd en vorm van Griekse werkwoorde, 
kan jy die afdeling met die titel “How to Discover Tense, Voice and Mood” 
raadpleeg.

7.	 Ons gaan nou voort na Handelinge 1:6-11. Watter gebeure word in hierdie 
paragraaf behandel?

8.	 Het jy die woord koninkryk raakgesien? Die koninkryk word agt keer in Handelinge 
genoem, twee daarvan in hoofstuk 1.

a.	 Wat leer jy uit Handelinge 1:1-11 omtrent die koninkryk?

Handelinge Deel 1 
     Les 1, Hoofstuk 1

b.	 Raadpleeg Lukas 22:28-30. Hoe hou dit verband met Handelinge 1:6, waar 
die dissipels aan Jesus vra of Hy in daardie tyd weer die koninkryk sou oprig?

Jy kan verstaan waarom hulle dit wou weet, nie waar nie?

c.	 Nog een laaste vers oor die koninkryk sodat jy sal weet watter gebeurtenis 
Jesus se heerskappy op aarde sal inlui. Lees Matthéüs 25:31. Met watter vers 
in Handelinge 1 stem dit ooreen?

9.	 Wat gebeur tussen Jesus se hemelvaart en sy wederkoms na die aarde? Wat leer 
jy uit Handelinge 1:8? Moenie die wie, die wanneer, die waar die wat – en die hoe 
miskyk nie.

Ons sal Handelinge 1:6-11 môre in meer diepte bestudeer.

1.	 Begin met gebed en lees daarna weer deur Handelinge 1:1-11. (Dit is goed om 
hardop te lees.) Beantwoord die volgende vrae ter hersiening:

a.	 Waarom moes hulle nie van Jerusalem af weggaan nie?

b.	 Wat sou hulle ontvang?

c.	 Wat sou gebeur? Wat sou dié tyd aandui?

Handelinge Deel 1 
     Les 1, Hoofstuk 1

d.	Hoe sou dit gebeur?

e.	 Wat sou hulle word?

f.	 Waar?

2.	 Alhoewel “krag” en “getuies” uitstekende vertalings van die Griekse selfstandige 
naamwoorde is (die Nuwe Testament is geskryf in Koine Grieks – die algemene 
gebruikstaal gedurende die Romeinse tyd), is dit nogtans interessant om die 
Griekse vertaling van hierdie spesifieke woorde te bestudeer. Slaan die volgende 
woorde en hul definisies na. As jy nie woordstudie-hulpmiddels1 het nie, kyk of 
die kommentare nie die Griekse woorde vir “krag” en “getuies” aandui, en op die 
betekenis daarvan uitbrei nie.

a.	 krag

b.	 getuies

1   Jy kan oor Griekse woordstudies leer in die The New How to Study Your Bible, wat beskikbaar is by  
www.precept.org.za of deur ons te skakel by +27(0)21-531-1836.

Handelinge Deel 1 
     Les 1, Hoofstuk 1

3.	 Laat ons nou terugblaai na die laaste woorde van Lukas in die evangelie wat 
hy vir Theófilus geskryf het. Lees Lukas 24:45-49 weer ’n keer en wees op die 
uitkyk vir die woorde getuies, belofte en krag. Wat lees jy wat parallel loop met 
Handelinge 1?

4.	 “Tot aan die uiterste van die aarde” – stop en dink hieroor na. Wat leer hierdie 
uitspraak jou oor die hart van God en redding deur opregte geloof in Jesus 
Christus? Slaan die volgende verse na en oordink hulle – moenie bloot lees nie, 
dínk, geliefde. Wat leer dit jou omtrent die omvang van die getuienis?

a.	 Jesaja 49:6

b.	 Matthéüs 28:16-20

c.	 Openbaring 5:6-10 (Lees ook vers 14 aan die einde van die hoofstuk). Sal die 
uiterste van die aarde bereik word? Hoe kan jy dit uit hierdie verse weet?

Wat sal jou rol hierin wees, geliefde? Jy sal die antwoord op hierdie vraag sekerlik vind namate jy 
self die waarheid van Handelinge ontdek en saam met ander dieper daarin delf.

V

Handelinge Deel 1 
     Les 1, Hoofstuk 1

5.	 Mag ons voorstel dat jy Handelinge 1:8 elke dag drie maal hardop lees totdat jy 
dit gememoriseer het. Waar moet die apostels as getuies optree? Lys jou insigte 
hieronder. Kyk of jy dit uit jou kop uit kan doen.

6.	 Nou kom Handelinge 1:9-11 aan die beurt. Ons sal met vers 6 begin om seker 
te maak dat jy die konteks verstaan. Lees vers 6-11 hardop en beantwoord die 
volgende vrae:

a.	 Noem die volgorde van gebeure in vers 9.

b.	 Wat was Jesus se laaste woorde op aarde aan sy apostels, volgens die skrywer 
van Handelinge, en hoe betekenisvol was dít wat Hy gesê het?

c.	 Wat is die boodskap van die twee mans in wit klere?

V

Handelinge Deel 1 
     Les 1, Hoofstuk 1



© 2016 Precept Ministries International                                                                                                                                      12

d.	 	Hoe betekenisvol is bogenoemde boodskap, gesien in die lig van Jesus se 
wederkoms? In watter rigting het Jesus gegaan? Hoe is Jesus weggevoer toe 
hy uit die sig van die apostels verdwyn het? Hoe, en waarvandaan, sal Hy 
terugkeer? Wat leer jy omtrent Jesus se hemelvaart en sy wederkoms? Noem 
nét die feite – niks anders nie!

e.	 Vergelyk bogenoemde gedeelte met Lukas 21:27 en Markus 14:60-62. Beskou 
jy hierdie aanhalings as goeie kruisverwysings van Handelinge 1:9-11? Indien 
wel, waarom sê jy so?

f.	 Waar bevind Jesus Hom op hierdie oomblik, en waarmee is Hy besig? Slaan 
die volgende Skrifverwysings na en laat dit jou tot seën wees.

1)	 Johannes 14:2-3

2)	Efésiërs 1:20-21

3)	Romeine 8:34

Hierdie is ’n uitstekende manier om jou studie vir vandag af te sluit, nie waar nie? Waarom 
maak jy nie jou Bybel en werkboek toe om net vir ’n paar minute stil te raak nie? Oordink wat 
jy vandag geleer het . . . hoe dit op jou lewe toegepas kan word . . . en aanbid God, buig voor 
Hom neer en eer Hom met die eerbetoon wat sy Naam, en sy Woord, waardig is.

1.	 Jesus vaar op na die hemel . . . die dissipels wag op die Gees wat deur die 
Vader beloof is . . . maar wat gebeur terwyl hulle nog op die Gees wag? Hoe 
betekenisvol is dít wat volgende gebeur? Betekenisvol genoeg om vyftien verse 
daaraan te wy! Lees Handelinge 1:12-26 in die Waarnemingswerkblaaie.

Merk gebed en die sinonieme daarvan op ’n onderskeidende manier en voeg dit 
by die lys op jou bladwyser. Omdat gebed so ’n belangrike dissipline is, is dit 
altyd goed om alle verwysings daarna te merk terwyl jy jou Bybel lees. Verwys 
na die agter-omslag van jou boek vir ’n voorstel van hoe om bid te merk.

2.	 Toe jy die verwysings na die apostels in vers 12-14 gemerk het, het jy waarskynlik 
die voornaamwoord hulle ingesluit. Ons kyk vervolgens weer ’n keer wat ons uit 
hierdie verse omtrent hulle geleer het. Raadpleeg die lys oor hulle op die tabel 
aan die einde van die les.

a.	 Van waar tot waar het die apostels gegaan?

b.	 Wat is die afstand tussen hierdie twee plekke?

c.	 In ’n poging om aan Exodus 16:29 gehoorsaam te wees, het die Jode besluit 
dat dit op die sabbat nie toelaatbaar was om verder as ongeveer 915 tot 1 000 
meter te loop nie. Lees die vers in Exodus, waarin beveel word dat elkeen op 
die sewende dag, die sabbat, moet bly waar hy is (yashab) en nie van sy 
woonplek (maqown) af moet weggaan nie. Skryf hierdie Hebreeuse woorde, 
met hul definisies, in jou Bybel.

Handelinge Deel 1 
     Les 1, Hoofstuk 1

d.	Kom ons speel ’n “Het jy gesien?”-speletjie: Het jy gesien dat die apostels se 
name verstrek word – en dat, volgens vers 14, geeneen van Jesus se broers deel 
van dié uitgelese groep vorm nie? Slaan die volgende verse na om vas te stel 
wat jy daaruit kan leer:

1)	Kyk eerstens na Lukas 6:12-16

2)	Lees dan Johannes 7:2-5

3)	Lukas 8:19-21

4)	Het jy gesien dat daar vroue in die bovertrek teenwoordig was? As jy Lukas 
saam met ons bestudeer het, sal jy weet dat die evangelie van Lukas sê dat 
baie vroue Jesus gevolg, en Hom en die dissipels bedien het – en dat Hy 
op sy beurt vroue bedien het. Wat leer dit jou omtrent Jesus se gesindheid 
teenoor vroue?

Handelinge Deel 1 
     Les 1, Hoofstuk 1

3.	 Aan die begin van vandeesweek se studie het jy die verwysings na Petrus gemerk 
en op die tabel aan die einde van die les gelys wat dié hoofstuk oor hom sê. Wat 
het jy uit hierdie laaste segment van Handelinge 1 omtrent Petrus geleer?

4.	 Het jy al ooit gewonder waarom Judas as dissipel vervang is?

a.	 Wat leer die teks jou oor Judas? Lys die belangrikste feite.

b.	 Om watter rede het Petrus die broeders gelei om Judas te vervang? Wat leer 
die teks jou?

Handelinge Deel 1 
     Les 1, Hoofstuk 1

c.	 Wat leer jy uit die teks omtrent die waarde van die Ou Testament, die Jode 
se “Bybel”?

d.	Die getal twaalf was vir die Joodse volk van groot betekenis. Daar was 
byvoorbeeld twaalf stamme van Israel. Ons kan ’n hele aantal verwysings na 
die getal twaalf naslaan, maar twee is voorlopig voldoende. Wat kan ons 
daaruit leer?

1)	Lukas 22:28-30

2)	Openbaring 21:10-14

5.	 Hoe is Judas se plaasvervanger verkies, volgens Handelinge 1?

a.	 Aan watter vereistes moes die plaasvervanger voldoen?

Handelinge Deel 1
Les 1, Hoofstuk 1

b.	 Hoe is die keuse gemaak? Volg die proses noukeurig en lys die details, 
insluitende die name van diegene wat met die verkiesingsproses gemoeid 
was, hieronder.

c.	 Kom dit as goddeloos voor om die lot te werp? Lees Spreuke 16:33. Wat leer 
jy? Wie is hier betrokke? Wie beskik oor die lot?

6.	 Wat was die taak van Judas se opvolger, volgens vers 22? Was daar enige ander 
verwysings na getuie en opstanding in Handelinge 1? Indien wel, waarom merk 
jy nie elkeen van hulle op ’n herkenbare manier nie?

7.	 Nou kan jy lees wat die kommentare oor Handelinge 1 sê.

Welgedaan! Dink na oor wat jy sélf geleer het – oor wat jy weet dat jy weet op grond van die 
noukeurige aandag wat jy gegee het aan die woorde van die Almagtige God – die Soewereine 
Heerser van die heelal.

